
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA SABA 
 

Kikao cha Saba    –   Tarehe  05 Oktoba, 2017.                        
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

I. TAARIFA YA SPIKA: 
 
 
 

II. HATI ZA KUWASILISHA MEZANI: 
 
Waziri wa Kilimo, Maliasili, Mifugo na Uvuvi: 
 
Hotuba ya Uwasilishaji wa Ripoti ya Wizara ya Kilimo. Maliasili, Mifugo na 

Uvuvi ya Utekelezaji wa Maagizo ya Kamati ya Fedha, Biashara na Kilimo 

kwa mwaka 2016/2017. 

 

 Mwenyekiti wa Kamati ya Fedha, Biashara na Kilimo: 
 
Hotuba ya Maoni ya Kamati ya Fedha, Biashara  na Kilimo Kuhusu Ripoti 
ya Wizara ya Kilimo, Maliasili, Mifugo na Uvuvi ya Utekelezaji wa Maagizo 
ya Kamati ya Fedha, Biashara na Kilimo kwa mwaka 2016/2017.   

III. MASWALI: 
 
  Ofisi ya  Makamu wa Pili wa Rais: 

 
3. MHESHIMIWA ABDALLA MAULID DIWANI (Jimbo la 

Jang’ombe)  - Atamuuliza Mheshimiwa Waziri wa Nchi, Ofisi 
ya Makamu wa Pili wa Rais: 

 
Pamoja na Serikali kupitia mfuko wake wa CDF wa kutoa 
pesa za majimbo ili kwenda sambamba na ahadi pamoja na 
ilani ya Chama, kwa bahati mbaya pesa hizi zinachelewa 
kupatikana kwa wakati muafaka. 

 
Ni lini Ofisi yako itaamua kubadilisha taratibu za utoaji wa 
pesa za mfuko wa Jimbo mara tu baada ya kumaliza 
uchaguzi ili Wawakilishi waendelee kutoa huduma bora kwa 
wananchi. 

 
 

Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

 
116. MHESHIMIWA SALHA MOHAMMED MWINJUMA (Nafasi 

za Wanawake) - Atamuuliza Mheshimiwa Waziri wa Nchi, 
Ofisi ya Rais, Tawala za Mikoa, Serikali za Mitaa na Idara 
Maalum za SMZ: 

 
Serikali ya Jamhuri ya Muungano imekuwa na utaratibu wa 
kuwachukua vijana wake na kuwaweka JKT na wakimaliza 
mafunzo yao huwaweka malezi na zinapotokea nafasi za 
ajira Serikalini vijana hao hupewa kipaumbele kwa mujibu 
wa sifa zao, tofauti na Serikali yetu kwa vijana wanaopitia 
JKU ambao huachiwa kurudi mitaani na kuchukuliwa vijana 
wengine wasiopita huko. 

 
Je, Serikali ina mpango gani wa ziada kwa vijana wale 
tunaowaweka jeshini kwa miaka miwili au zaidi na baadae 
kuwaruhusu mitaani bila ya kuwapa mtaji. 

 Ofisi ya Rais, Katiba, Sheria, Utumishi wa Umma na Utawala Bora: 
 

32. MHESHIMIWA SULEIMAN SARHAN SAID (Jimbo la Chake 
Chake) - Atamuuliza Mheshimiwa Waziri wa Nchi, Ofisi ya 
Rais, Katiba, Sheria, Utumishi wa Umma na Utawala Bora: 

 
Serikali ya Mapinduzi ya Zanzibar inajitahidi katika kuleta 
usawa, haki na kuondoa uonevu wa kijinsia. Lakini katika 
jamii kumekuwa na uonevu kwa mke na watoto pindi 
inapotokea kutokuelewana kwa wana ndoa na mwisho 
kuachana au talaka. 

 
(a) Je, Serikali haioni umuhimu wa kuweka sheria ya 

kugawana mali baada ya kuachana (talaka). 
 

(b) Serikali ina mpango gani wa kuwapatia haki zao mke 
na watoto baada ya mume au baba watoto 
kuwatelekeza kimaisha. 

 
(c) Je, Serikali haioni chanzo cha watoto wa mitaani ni 

baba kutekeleza familia yake. 
 

 
 

  Wizara ya Fedha na Mipango: 
 

82. MHESHIMIWA JAKU HASHIM AYOUB (Jimbo la Paje) – 
Atamuuliza Mheshimiwa Waziri wa Fedha na Mipango: 

 
Pamoja na kazi nzuri wanayofanya Mamlaka ya Ukuzaji na 
Uwekezaji Vitega Uchumi Zanzibar (ZIPA) za kuharakisha 
maendeleo ya uwekezaji Zanzibar, bado kuna changamoto 
kadhaa wawekezaji wanakumbana nazo kupitia Taasisi 
nyengine za Serikali kama vile Ardhi na Mazingira na 
nyenginezo ambazo huwasumbua wawekezaji na kurudisha 
nyuma juhudi za Serikali kuu katika Sekta ya Uwekezaji. 

 
(a)  Je, kwanini Wawekezaji wanasumbuliwa na baadhi ya 

Taasisi za Serikali kama zilizotajwa hapo juu wakati 
suala la uwekezaji ni muhimu kwa nchi yetu. 

 
(b)  Je, Serikali inasaidia vipi Wawekezaji 

wanaosumbuliwa na Taasisi hizo ili miradi 
wanayotaka kuanzisha isikwame. 

Wizara ya Elimu Na Mafunzo ya Amali: 

 
58. MHESHIMIWA MWANTATU MBARAK KHAMIS (Nafasi za 

Wanawake) - Atamuuliza Mheshimiwa Waziri wa Elimu na 
Mafunzo ya Amali: 

 
Baada ya Serikali kuanzisha elimu mjumuisho kwa lengo la 
kuwajumuisha wanafunzi wote wale wenye mahitaji maalum 
na wale wasio na mahitaji maalum, walimu wengi walikuwa 
na hamasa ya kujiunga na Chuo cha Kiislam ili kujiunga na 
cheti cha “Inclusive” au Diploma. Hata hivyo, hivi sasa 
walimu wengi wamerudi nyuma kujiunga na Diploma hiyo 
kutokana na Wizara kutokuzingatia maslahi ya walimu 
waliomaliza Diploma Chuoni hapo. 

 
Je, ni sababu gani zinazopelekea walimu waliomaliza 
Diploma ya “Inclusive” kutokuongezewa posho kulingana na 
elimu yao. 

 
 
 
  Wizara ya Kazi, Uwezeshaji, Wazee, Vijana, Wanawake na Watoto: 
 

60. MHESHIMIWA SAADA RAMADHAN MWENDWA (Nafasi za 
Wanawake - Atamuuliza Mheshimiwa Waziri wa Kazi, 
Uwezeshaji, Wazee, Vijana, Wanawake na Watoto: 

 
Kutokana na tatizo la ajira ambalo linaikabili Zanzibar kama 
zilivyo nchi zinazoendelea, vijana wengi wamekuwa na 
utaratibu wa kuondoka nchini kwenda kutafuta ajira hasa 
katika nchi za Arabuni. Hata hivyo, vijana hao wamekuwa 
wakipata matatizo makubwa wanapokuwa katika nchi hizo 
za kigeni na katika siku za hivi karibuni, raia kutoka 
Tanzania, Kenya na Burundi wameripotiwa kufanyiwa 
vitendo vya kikatili na baadhi yao kuteswa hadi kufa. 

 
(a) Je, Serikali inazo habari za vitendo hivyo vya ukatili 

wanavyofanyiwa vijana hao. 
 

(b) Serikali imechukua hatua gani katika kuwalinda na 
kuwasaidia vijana wetu. 

 
(c) Kwa kuwa safari za vijana hao kwenda nchi za nje 

huratibiwa na mawakala, je Serikali ina makubaliano 
yoyote na Mawakala hao. 

Wizara ya Kilimo, Maliasili, Mifugo na Uvuvi: 
 
57. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Kilimo, Maliasili, Mifugo 
na Uvuvi: 
  
Kwa kuwa Wizara ya Kilimo ina wataalamu na wafanyakazi 
ambao kwa kutumia taaluma yao wanaweza kuongeza 
uzalishaji mkubwa wa nazi ambazo kutokana na ongezeko 
la watu, na kwa sababu ya upungufu mkubwa wa zao hilo 
uliopo, bei ya nazi imepanda hadi kufikia zaidi ya shilingi 
1000 kwa nazi moja. 

 
(a) Je, Wizara kwa kutumia wataalamu wake, ina 

mpango gani wa kutafuta au kufanya utafiti wa kupata 
mbegu za minazi ambazo zinaweza kuzaa kwa muda 
mfupi na kuwashajihisha wakulima kuipanda kwa 
wingi ili kupunguza upungufu wa nazi uliopo hivi sasa. 

 
(b) Je, kuna mbolea au dawa yoyote ambayo inaweza 

kutumika na kuifanya minazi ambayo imeacha kuzaa 
kwa muda ikarejesha uzazi wake kama mwanzo. 

 
(c) Je, ni aina gani ya miche ya minazi ambayo inaanza 

kwa muda wa miaka 3 na kama ipo inapatikana wapi. 
 
 

45 MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Kilimo, Maliasili, Mifugo 
na Uvuvi: 

 
Takwimu zinaonesha kwamba jumla ya tani 88,903.60 za 
mchele ziliagizwa na wafanyabiashara wetu kutoka nje kwa 
kipindi cha mwaka 2016.  Na kwa sababu Wizara ya Kilimo, 
Maliasili, Mifugo na Uvuvi inacho kitengo cha uhakika wa 
chakula na wataalamu wengi wa kilimo ambao wanaweza 
kufahamu ni kiasi gani cha mchele unaohitajika kwa mwaka. 

 
(a) Je, ni tani ngapi za mchele zinatosheleza kwa 

chakula bila ya kuwa na upungufu hapa Zanzibar. 
 

(b) Je, ni tani ngapi za mchele ambazo tunaweza 
kuzalisha hapa Zanzibar na mahitaji yaliyobaki ndio 
tukaagiza kutoka Nje. 

 
(c)  Je, ni kiasi gani cha mchele kutoka Tanzania Bara 

unaoingizwa Zanzibar kwa mwaka. 

Wizara ya Afya: 
 

77. MHESHIMIWA JAKU HASHIM AYOUB (Jimbo la Paje) – 
Atamuuliza Mheshimiwa Waziri wa Afya: 
 
Kumekuwa na kasi ya uingizwaji wa dawa za mbu za 
kupuliza ambazo zinaonekana zipo chini ya kiwango 
ambapo dawa hizo zinapopulizwa zinaingia mikononi mwa 
mpulizaji badala ya kusambaa kwa njia ya hewa. 

 
(a)  Je, Wizara imegunduwa tatizo la dawa hizo 

 
(b)  Je, ukaguzi unafanywa kwa namna gani mpaka dawa 

hizo zinaingizwa katika matumizi ya watu nchini 
kwetu. 

 
 
 

Wizara ya Ujenzi, Mawasiliano na Usafirishaji: 
 

20. MHESHIMIWA SULEIMAN SARAHAN SAID (Jimbo la 
Chake Chake) -  Atamuuliza Mheshimiwa Waziri wa Ujenzi, 
Mawasiliano na Usafirishaji:  

 
Katika kulinda maisha ya wananchi wake, Serikali ilitoa 
agizo la gari za abiria zenye tairi moja moja nyuma kama 
gari za HIACE kuondoka katika soko la usafirishaji abiria. 
Hata hivyo, gari hizo bado zinashamiri kuletwa na kuendelea 
na biashara hiyo. 

  
(a) Je, daladala za tairi moja moja nyuma hazina 

umuhimu tena wa kuziondoa katika sekta ya 
usafirishaji abiria. 

 
(b) Nini lengo la Serikali kuhusu kuziondoa daladala hizo 

kwenye biashara hiyo. Na kama bado lengo hilo lipo, 
ni lini Serikali imeweka mwisho wa matumizi ya gari 
hizo. 

46. MHESHIMIWA  OMAR SEIF ABEID (Jimbo la Konde) - 
Atamuuliza Mheshimiwa Waziri wa Ujenzi, Mawasiliano na 
Usafirishaji. 

 
Kwa kuwa Barabara ya Mtambwe-Daya katika eneo la 
Kinyasini kwa Yakoub lilimong'onyoka na kuanza kuonesha 
athari kubwa, jambo ambalo lilipelekea kurejewa 
matengenezo ya ujenzi kwa eneo hilo. Hata hivyo, muda 
mfupi tu baadae, kutokana na mvua kubwa zilizonyesha za 
masika,  eneo hilo limeshaanza kukatika tena licha ya 
kujengwa kwa mawe na kutumia waya maalum. 

 
(a) Je, Wizara inafahamu kwamba eneo la barabara 

limeshaanza kukatika tena. 
 

(b) Je, wataalamu watachukuwa hatua gani za dharura 
kulihami kabla athari kubwa zaidi haijatokea. 

 
 
 

III. HOJA ZA SERIKALI: 
   

 
Waziri wa Kilimo, Maliasili, Mifugo na Uvuvi: 

  
Ripoti ya Wizara ya Kilimo. Maliasili, Mifugo na Uvuvi ya Utekelezaji wa 

Maagizo ya Kamati ya Fedha, Biashara na Kilimo kwa mwaka 2016/2017. 

 
 
. 

 

 
  
 
 

Zanzibar,                   (Raya Issa Msellem) 
05 Oktoba, 2017.                  KATIBU WA BARAZA. 
 
 


